
Mbështetur në Ligjin nr. 46, datë 07.05.2015 “Për Shërbimet Postare në Republikën e Shqipërisë”, si edhe në reflektim të vendimeve të Kongreseve të UPU-së (Unioni Postar i Përbotshëm), për riorganizimin e portofolit të produkteve postare, janë ndyshuar kushtet e ofrimit të shërbimit të regjistruar për paketat e vogla që përmbajnë mallra.  Shërbimi i gjurmueshëm (Tracked) është një produkt i dizenjuar kryesisht për tregtinë elektronike, i detyrueshëm për të gjitha vendet anëtare të UPU-së, i cili duke filluar nga data 3 janar 2026, do të zëvendësojë shërbimin e regjistruar për dërgimin  jashtë vendit të paketave të vogla me peshë deri në 2 kg që përmbajnë mallra.
Shërbimi i gjurmueshëm do të ofrohet si shërbim prioritar me kushtet e mëposhtme:
· Peshë maksimale 2 kg;
· Gjurmim elektronik dhe skanim i detyrueshëm vetëm për tre ngjarje: dalje nga zyra e shkëmbimit të origjinës, pranim në zyrën pritëse të shkëmbimit, pranim në zyrën e dorëzimit/tentativë dorëzimi/dorëzim i objektit;
· Nuk përfshin nënshkrim në dorëzim (vetëm skanim në sistem të ngjarjes së dorëzimit);
· Nuk përfshin dëmshpërblim, në rast dëmtimi ose humbje të objektit nga operatorët postarë
Posta Shqiptare mbetet e përkushtuar të ofrojë shërbime bashkëkohore, të sigurta, konform standarteve ndërkombëtare, për t’ju përshtatur kërkesave dhe kritereve të rrjetit ndërkombëtar postar.

